
மஹாவித்³யாகவசம் 2

ஸதா³ஶிவ ரு’ஷி தே³வி உஷ்ணிக்ச²ந்த:³ உதீ³ரிதம் ।
விநியோக³ஶ்ச தே³வேஶி ஸததம் மந்த்ரஸித்³த⁴யே ॥ 1॥
மஸ்தகம் பார்வதீபாது பாது பஞ்சாநநப்ரியா ।
கேஶம் முக²ம் பாது சண்டீ³ பா⁴ரதீ ருதி⁴ரப்ரியா ॥ 2॥
கண்ட²ம் பாது ஸ்தநம் பாது கபாலம் பாது சைவ ஹி ।
காலீ கராலவத³நா விசித்ராசித்ரக⁴ண்டிநீ ॥ 3॥
வக்ஷ:ஸ்த²லம் நாபி⁴மூலம் து³ர்கா³ த்ரிபுரஸுந்த³ரீ ।
த³க்ஷஹஸ்தம் பாது தாரா ஸர்வாங்கீ³ஸவ்யமேவ ச ॥ 4॥
விஶ்வேஶ்வரீ ப்ரு’ஷ்ட²தே³ஶம் நேத்ரம் பாது மஹேஶ்வரீ ।
ஹ்ரு’த்பத்³மம் காலிகா பாது கண்ட²ம் பாது நபோ⁴க³தம் ॥ 5॥ var உக்³ரதாரா
நபோ⁴க³தம்

நாராயணீ கு³ஹ்யதே³ஶம் மேட்⁴ரம் மேட்⁴ரேஶ்வரீ ததா² ।
பாத³யுக்³மம் ஜயா பாது ஸுந்த³ரீ சாங்கு³லீஷு ச ॥ 6॥
ஷட்பத்³மவாஸிநீ பாது ஸர்வபத்³மம் நிரந்தரம் ।
இடா³ ச ப்ங்க³லா பாது ஸுஷும்நா பாது ஸர்வதா³॥ 7॥
த⁴நம் த⁴நேஶ்வரீ பாது அந்நபூர்ணா ஸதா³வது ।
ராஜ்யம் ராஜ்யேஶ்வரீ பாது நித்யம் மாம் சண்டி³காऽவது ॥ 8॥
ஜீவம் மாம் பார்வதீ ஸம்பாது மாதங்கீ³ பாது ஸர்வதா³ ।
சி²ந்நா தூ⁴மா ச பீ⁴மா ச ப⁴யே பாது ஜலே வநே ॥ 9॥
கௌமாரீ சைவ வாராஹீ நாரஸிம்ஹீ யஶோ மம ।
பாது நித்யம் ப⁴த்³ரகாலீ ஶ்மஶாநாலயவாஸிநீ ॥ 10॥
உத³ரே ஸர்வதா³ பாது ஸர்வாணீ ஸர்வமங்க³ளா ।
ஜக³ந்மாதா ஜயம் பாது நித்யம் கைலாஸவாஸிநீ ॥ 11॥

ஶிவப்ரியா ஸுதம் பாது ஸுதாம் பர்வதநந்தி³நீ ।
த்ரைலோக்யம் பாது ப³க³லா பு⁴வநம் பு⁴வநேஶ்வரீ ॥ 12॥
ஸர்வாங்க³ம் பாது விஜயா பாது நித்யஞ்ச பார்வதீ । var ஸர்வாங்க³ம் ஸர்வ நிலயா
சாமுண்டா³ பாது மே ரோமகூபம் ஸர்வார்த²ஸாதி⁴நீ ॥ 13॥
ப்³ரஹ்மாண்ட³ம் மே மஹாவித்³யா பாது நித்யம் மநோஹரா ।
லிங்க³ம் லிங்கே³ஶ்வரீ பாது மஹாபீடே² மஹேஶ்வரீ ॥ 14॥
ஸதா³ஶிவப்ரியா பாது நித்யம் பாது ஸுரேஶ்வரீ ।
கௌ³ரீ மே ஸந்தி⁴தே³ஶஞ்ச பாது வை த்ரிபுரேஶ்வரீ ॥ 15॥
ஸுரேஶ்வரீ ஸதா³ பாது ஶ்மஶாநே ச ஶவேऽவது ।
கும்ப⁴கே ரேசகே சைவ பூரகே காமமந்தி³ரே ॥ 16॥
காமாக்²யா காமநிலயம் பாது து³ர்கா³ மஹேஶ்வரீ ।
டா³கிநீ காகிநீ பாது நித்யம் ச ஶாகிநீ ததா²॥ 17॥
ஹாகிநீ லாகிநீ பாது ராகிநீ பாது ஸர்வதா³ ।
ஜ்வாலாமுகீ²ஸதா³ பாது முக்²யமத்⁴யே ஶிவாऽவது ॥ 18॥
தாரிணீ விப⁴வே பாது ப⁴வாநீ ச ப⁴வேऽவது ।
த்ரைலோக்யமோஹிநீ பாது ஸர்வாங்க³ம் விஜயாऽவது ॥ 19॥
ராஜகுலே மஹாத்³யுதே ஸங்க்³ராமே ஶத்ருஸங்கடே ।
ப்ரசண்டா³ஸாத⁴கம் மாஞ்ச பாது பை⁴ரவமோஹிநீ ॥ 20॥
ஶ்ரீராஜமோஹிநீ பாது ராஜத்³வாரே விபத்திஷு ।
ஸம்பத்³ப்ரதா³பை⁴ரவீ ச பாது பா³ல ப³லம் மம ॥ 21॥
நித்யம் மாம் ஶம்பு⁴வநிதா பாது மாம் த்ரிபுராந்தகா ।
இத்யேவம் கதி²தம் ரஹஸ்யம் ஸர்வகாலிகம் ॥ 22॥
ப⁴க்தித³ம் முக்தித³ம் ஸௌக்²யம் ஸர்வ ஸம்பத்ப்ரதா³யகம் ।
ய: படே²த் ப்ராதருத்தா²ய ஸாத⁴கேந்த்³ரோ ப⁴வேத்³பு⁴வி ॥ 23॥
குஜவாரே சதுர்த³ஶ்யாமமாயாம் மந்த³வாஸரே ।
ய: படே²த் மாநவோ ப⁴க்த்யா ஸ யாதி ஶிவ மந்தி³ரம் ॥ 24॥
கு³ரௌ கு³ரும் ஸமப்⁴யர்ச்ய ய: படே²த்ஸாத⁴கோத்தம: ।

ஸ யாதி ப⁴வநம் தே³வ்யா:ஸத்யம் ஸத்யம் ந ஸம்ஶய:॥ 25॥
ஏவம் யதி³ வராரோஹே படே²த்³ப⁴க்தி பராயண: ।
மந்த்ரஸித்³தி⁴ர்ப⁴வேத்தஸ்ய சாசிராந்நாத்ர ஸம்ஶய:॥ 26॥
ஸத்யம் லக்ஷபுரஶ்சர்யாப²லம் ப்ராப்ய ஶிவாம் யஜேத் ।
ராஜமார்க³ம் ஶிவமார்க³ம் ப்ராப்ய ஜீவ: ஶிவோ ப⁴வேத் ॥ 27॥
படி²த்வா கவசம் ஸ்தோத்ரம் முக்திமாப்நோதி நிஶ்சிதம் ।
படி²த்வா கவசம் ஸ்தோத்ரம் த³ஶவித்³யாம் யஜேத்³யதி³ ।
வித்³யாஸித்³தி⁴ர்மந்த்ரஸித்³தி⁴ர்ப⁴வத்யேவ ந ஸம்ஶய:॥ 28॥
ததை³வ தாம்பு³லை:ஸித்³தி⁴ர்ஜாயதே நாத்ர ஸம்ஶய: ।
அஶவஸித்³தி⁴ஶ்சிதாஸித்³தி⁴ர்து³ர்லபா⁴ த⁴ரணீதலே ॥ 29॥
அயத்நஸுப⁴கா³ஸித்³தி⁴ஸ்தாம்பூ³லாந்நாத்ர ஸம்ஶய: ।
நிஶாமுகே² நிஶாயாஞ்ச மஹாகாலே நிஶாந்தகே ।
படே²த்³ப⁴க்த்யா மஹேஶாநி கா³ணபத்யம் லபே⁴த் ஸ:॥ 30॥
இதிஶ்ரீமுண்ட³மாலாதந்த்ரே த³ஶமபடலே பார்வதீஶ்வரஸம்வாதே³மந்த்ரஸித்³தி⁴ஸ்தோத்ரம்
கவசம் அத²வா மஹாவித்³யாகவசம் ஸம்பூர்ணம் ॥
முண்ட³மாலாதந்த்ரே த³ஶம: படல: ஶ்லோகா: 57-86

